
DIBAJI 

Taarifa ya uchambuzi wa majibu ya watahiniwa wa Mtihani wa Maarifa ya Jamii, 

Ualimu Daraja A, imetayarishwa kwa lengo la kutoa mrejesho kwa walimu tarajali, 

wakufunzi, watunga sera pamoja na wadau wengine wa elimu. Mitihani ni sehemu 

mojawapo muhimu ya mchakato wa ufundishaji na ujifunzaji ambayo huwezesha 

kutoa tathmini ya namna utekelezaji wa mtaala wa ngazi husika ulivyofanyika. 

Uchambuzi wa majibu ya watahiniwa katika mtihani wa Maarifa ya Jamii 

utawezesha kutoa mrejesho kuhusu ufundishaji na ujifunzaji wa masomo ya 

Jiografia na Historia. Majibu ya watahiniwa katika mtihani huweza kuashiria 

viwango na ubora wa mielekeo, stadi na maarifa ambayo watahiniwa wameweza 

kuyapata katika kujifunza taaluma na utaalam wa kufundisha katika miaka miwili 

ambayo wanachuo wamekuwa katika mafunzo.  

Katika kufanya uchambuzi wa majibu ya watahiniwa, sababu zilizofanya 

watahiniwa kujibu maswali vizuri au kushindwa kujibu maswali vizuri 

zimeainishwa. Uchambuzi wa kila mada na kiwango cha ufaulu katika mada 

husika pia umefanyika na sababu za mada hizo kufanyika vizuri au vibaya 

zimebainishwa.  

Ni matarajio ya Baraza la Mitihani la Tanzania kuwa, taarifa hii itatoa mrejesho 

ambao utatumiwa na wadau mbalimbali katika kuboresha mafunzo ya masomo ya 

Historia na Jiografia katika ngazi ya cheti na pia kushughulikia kasoro 

zilizobainishwa ili kuboresha ufundishaji na ujifunzaji katika vyuo vya Ualimu na 

hivyo, kuwezesha kutoa walimu bora wa somo la Maarifa ya Jamii na kuboresha 

kiwango cha ufaulu kwa walimu tarajali. 

 

 

 
 

 

 
 

Dkt. Charles E. Msonde 

KATIBU MTENDAJI

1.0 UTANGULIZI 

Taarifa hii imeandaliwa ili kuwasilisha uchambuzi wa majibu ya watahiniwa 

wa mtihani wa somo la Maarifa ya Jamii kwa ngazi ya cheti uliofanyika 

Julai 2020. Maswali ya mtihani yalitungwa kwa kuzingatia Muhtasari wa 

mwaka 2009 wa somo la Maarifa ya Jamii Ngazi ya Cheti Elimu ya Msingi.  

Kwa ujumla kiwango cha ufaulu kwa watahiniwa katika somo la Maarifa ya 

Jamii kwa mwaka 2020 kilikuwa kizuri kwani asilimia 98.9 ya watahiniwa 

wote waliofanya mtihani wa Maarifa ya Jamii walifaulu. Kati ya watahiniwa 

3360 waliofanya mtihani, watahiniwa 3326 walifaulu. Hata hivyo 

watahiniwa 46 (1.4%) walifaulu kwa daraja A na mtahiniwa 1 alipata daraja 

la F.  

Mtihani wa somo la 614 Maarifa ya Jamii uligawanyika katika sehemu A, B, 

na C. Sehemu A ilikuwa na maswali kumi ambapo maswali matano mada za 

somo la Jiografia na matano yalitokana na mada za somo la Historia. 

Mtahiniwa alitakiwa kujibu maswali yote ambapo kila swali lilikuwa na 

alama nne. Sehemu B iligawanyika katika maeneo mawili ambayo ni 

Historia na Jiografia, kila eneo lilikuwa na maswali mawili ambapo 

mtahiniwa alitakiwa kujibu swali 1 toka kila eneo. Sehemu C (Ufundishaji) 

ilikuwa na maswali mawili ambapo mtahiniwa alitakiwa kujibu yote. Hivyo 

mtihani ulikuwa na maswali kumi na sita  na mtahiniwa alitakiwa kujibu 

jumla ya maswali kumi na nne. 

Ufaulu wa watahiniwa uligawanywa katika makundi matatu ambayo ni 

ufaulu mzuri, wastani, na hafifu. Ufaulu mzuri kunaanzia alama 70 hadi 

100; kiwango cha wastani alama 40 hadi 69; na kiwango hafifu alama 0 hadi 

39.  

Katika kufanya uchambuzi na kutafsiri ufaulu wa watahiniwa, aina tatu za 

rangi zilitumika katika chati, grafu na majedwali ambapo rangi ya kijani 

inawakilisha ufaulu mzuri, rangi ya njano inawakilisha ufaulu wa wastani na 

rangi nyekundu inawakilisha ufaulu hafifu.  

Taarifa hii inaonesha ufaulu wa watahiniwa kwa kila swali na kila mada. 

Aidha baadhi ya sampuli za majibu ya watahiniwa waliofanya swali vizuri 

ama vibaya zimeambatishwa kama vielelezo.  

2.0 TATHMINI YA MAJIBU YA WATAHINIWA KWA KILA SWALI 

2.1 SEHEMU A: Taaluma 

2.1.1 Swali Na 1. Stadi Sahili na Tata za Picha na Ramani. 

Katika swali hili watahiniwa walitakiwa kueleza kwa ufupi sifa nne 

zinazotofautisha  picha na ramani. Uchambuzi wa takwimu za ufaulu 

zilionesha kuwa watahiniwa wote 3360 walijibu swali hili, na kati ya hao, 

watahiniwa 1123 (33.4%) walipata alama 0 hadi 1.5. Watahiniwa 1138 

(33.9%) walipata alama 2 hadi 2.5, na watahiniwa 1099 (32.7%) walipata 

alama 3 hadi 4. Kwa ujumla, ufalulu wa watahiniwa katika swali hili 

ulikuwa wa wastani kwa kuwa jumla ya watahiniwa 2237 (66.6%) walipata 

alama kuanzia 2 hadi 4. Muhtasari wa kiwango cha ufaulu kwa swali hili 

unaonyeshwa katika Chati Na 1. 

 

 
  

Chati Na. 1 : Kiwango cha ufaulu kwa watahiniwa katika Swali la 1. 
  

Uchambuzi wa majibu ya watahiniwa ulionesha kuwa watahiniwa asilimia 

32.7 waliokuwa na ufaulu mzuri walikuwa na maarifa ya kutosha kuhusu 

sifa za picha na ramani. Aidha, waliweza kuwasilisha majibu yao kwa lugha 

iliyo wazi. Kwa mfano, baadhi yao walieleza kuwa, picha huchukuliwa kwa 

kamera lakini ramani huchorwa kwenye karatasi, picha huonesha umbo 

halisi la kitu lakini ramani huchorwa kuonesha kitu kinavyoonekana, Picha 

huchukuliwa kwa muda mfupi lakini ramani hutumia muda mrefu  

kutengeneza. Kielelezo Na. 1.1 ni sampuli ya jibu la mtahiniwa aliyeweza 

kujibu vizuri swali la 1.  

Kielelezo Na.1.1: Sampuli ya Jibu sahihi katika Swali la 1. 

 

Katika Kielelezo Na. 1.1 mtahiniwa aliweza kueleza kwa usahihi sifa nne 

zinazotofautisha  picha na ramani.  

Uchambuzi ulionesha kuwa watahiniwa waliokuwa na ufaulu hafifu 

walikuwa na maarifa hafifu juu ya mada ambapo walichanganya maelezo 

kuhusu picha na ramani hasa katika suala la vipimo. Pia watahiniwa 

wengine walichanganya dhana kati ya ramani na picha za angani. Hata 

hivyo watahiniwa wengine waliweza kuelezea hoja moja sahihi wengine 

mbili kati ya nne na zingine hazikukidhi matakwa ya swali. Aidha, baadhi 

ya hoja za watahiniwa zilikuwa hazijitoshelezi. Kielelezo Na. 1.4 ni sampuli 

ya jibu lisilo sahihi la mtahiniwa katika swali hili. 

 

 
 

Kielelezo Na.1.2: Sampuli ya Jibu la mtahiniwa lisilo sahihi katika Swali la 1. 

 

Kielelezo Na. 1.2, kinaonesha majibu ya mtahiniwa aliyeshindwa kueleza 

sifa nne zinazotofautisha  picha na ramani. Mtahiniwa huyu alichanganya 

kati ya picha na ramani na kushindwa kujua faida za picha katika kujifunza 

na kufundishia. 

2.1.2 Swali Na 2. Nchi Yetu Tanzania 

Swali hili lilitungwa kutoka katika mada ya Nchi yetu Tanzania kipengele 

cha Tabia ya Nchi. Swali hili lilimtaka mtahiniwa kusoma takwimu za 

kiwango cha mvua zilizowasilishwa katika jedwali na kisha: (a) kutaja kiasi 

cha mvua kwa mwaka katika eneo husika, (b) kukokotoa wastani wa 

kiwango cha mvua kwa mwaka, (c) kueleza aina ya tabia nchi 

inayowasilishwa na takwimu na kutoa sababu, (d) kueleza kwa kifupi ni 

nchi gani ya kiafrika takwimu zinaweza kuwa zilichukuliwa. 

Jumla ya watahiniwa 3358 (99.9%) walifanya swali hili, kati yao 

watahiniwa 702 (20%) walipata alama 3 hadi 4. Watahiniwa 934 (27%) 

walipata alama 2 hadi 2.5 na watahiniwa 1722 (51%) walipata alama 0 hadi 

1.5. Takwimu hizi zinaonesha kuwa, kwa ujumla ufaulu katika swali hili 

ulikuwa wa wastani kwa sababu asilimia 48.7 ya watahiniwa walipata alama 

zaidi ya 2 kama inavyooneshwa katika Chati Na. 2. 

 

 
 

Chati Na. 2: Kiwango cha ufaulu kwa watahiniwa katika Swali la 2. 

 

Uchambuzi wa majibu ya watahiniwa ulionesha kuwa watahiniwa asilimia 

20.9 ya waliofaulu kwa kiwango kizuri walielewa matakwa ya swali na 

walikuwa na maarifa ya kutosha katika mada hii ya Nchi yetu Tanzania. 

Watahiniwa waliweza kukokotoa kiwango cha mvua kwa mwaka na kupata 

jibu sahihi, walitafuta wastani wa mvua kwa mwaka, walitaja aina ya tabia 

nchi iliyowakilishwa na takwimu na pia kutaja mfano wa nchi katika bara la 

Afrika yenye tabia inayofanana na takwimu hizo. Kielelezo Na. 2.1 

kinaonesha jibu sahihi katika swali la 2. 

 

 

 

Kielelezo Na. 2.1: Sampuli ya jibu sahihi katika Swali la 2. 
 

Katika Kielelezo 2.1 mtahiniwa alionesha jinsi alivyokokotoa kiasi cha 

mvua kwa mwaka mzima pamoja na wastani wa mvua. Aidha, aliweza 

kutaja aina ya tabia ya nchi inayowakilishawa na takwimu na pia kuweza 

kutaja nchi ya Afrika yenye hali ya hewa kama hiyo. 

Uchambuzi zaidi wa majibu ya watahiniwa ulionesha kuwa asilimia 51.3 ya 

watahiniwa waliokuwa na ufaulu  hafifu hawakuwa na uelewa wa kutosha 

katika takwimu za hali ya hewa. Baadhi ya watahiniwa walibuni majibu na 

hivyo kubahatisha kutaja nchi yenye tabia inayowakilishwa na takwimu 

husika Mfano; kuna waliotaja Malawi, wengine walitoa hoja zisizo sahihi, 

Mfano: ‘Aina ya tabia nchi ni ya kitropiki kwa sababu halijoto lake limezidi 

kiwango cha mvua inayotakiwa katika tabia ya nchi hiyo’ hili ni jibu 

linaloonesha kuwa mtahiniwa hakuwa na maarifa na kupelekea kubuni 

maelezo. Watahiniwa wengine walijumlisha joto badala ya mvua na hivyo 

kuandika jibu katika digrii sentigredi (ºC) Kielelezo Na. 2.2 kinaonesha 

sampuli ya jibu lisilo sahihi kutoka kwa mmoja wa watahiniwa. 

Kielelezo Na.2.2: Sampuli ya Jibu lisilo sahihi katika Swali la 2. 
 

Katika kielelezo Na 22 mtahiniwa hakuwa na maarifa ya kutosha hivyo 

badala ya kujumlisha mvua ya kila mwezi mtahiniwa haieleweki alijumlisha 

namba zipi ambapo alipata jumla ya kiasi cha mvua cha 181.2 mm kwa 

mwaka ambalo siyo jibu sahihi. Mtahiniwa alitaja nchi ya Ethiopia kuwa 

ndiyo takwimu hizi zilichukuliwa na kutokana na kiwango kikubwa kutoka 

kwenye mstari wa ikweta wenye mvua nyingi.  

2.1.3 Swali Na 3: Sayari Dunia  

Swali hili lilitoka katika mada ya Sayari Dunia. Swali lilikuwa na vipengele 

viwili : (a) mtahiniwa alitakiwa kueleza sifa mbili za longitudo, (b) 

mtahiniwa alitakiwa kufafanua namna mbili ambavyo mistari ya longitudo 

hutumika.  

Uchambuzi wa takwimu za ufaulu  ulionesha kuwa watahiniwa 3360 

walijibu swali hili, na kati yao watahiniwa 234 (6.96%) walipata alama 0 

hadi 1.5. Watahiniwa 584 (17.4%) walipata alama 2 hadi 2.5 na watahiniwa  

2542 (75.7) walipata alama 3 hadi 4. Kwa ujumla, ufaulu wa watahiniwa 

katika  swali hili ulikuwa mzuri kwa kuwa asilimia 93.1 walipata alama 

kuanzia 2 hadi 4. Chati Na. 3 inaonesha ufaulu wa watahiniwa  katika swali 

hili. 

Chati Na. 3: Kiwango cha ufaulu kwa watahiniwa katika Swali la 3 
 

Uchambuzi wa majibu ya watahiniwa ulionesha kuwa watahiniwa 2,542 

(75.7%) waliokuwa na ufaulu mzuri walikuwa na maarifa ya kutosha na 

kuweza kutaja sifa mbili za longitudo na namna mbili mistari ya longitudo 

inavyotumika. Pia watahiniwa walielewa matakwa ya swali na walikuwa na 

uelewa wa kutosha kuhusiana na longitudo. Kielelezo Na. 3.1 kinaonesha 

sampuli ya jibu sahihi kutoka kwa mmoja wa watahiniwa. 

 

 
 

Kielelezo Na. 3.1 : Sampuli ya jibu sahihi katika Swali la 3. 

Kielelezo Na. 3.1 kinaonesha majibu ya mtahiniwa aliyeeleza kwa usahihi 

sifa mbili za longitudo na matumizi mawili ya longitudo.   
 

Uchambuzi ulionesha kuwa wapo watahiniwa wachache (7.0%) waliokuwa 

na ufaulu  hafifu ambapo walieleza hoja ambazo hazikuwa na usahihi, wapo 

waliotoa hoja mbili, ama hoja zote nne ambazo zilikuwa na maelezo yasiyo 

sahihi hivyo kukosa baadhi yake. Aidha, baadhi ya watahiniwa walishindwa 

kueleza kwa usahihi sifa za longitudo na matumizi ya mistari hiyo. 

Kielelezo Namba 3.2 ni sampuli ya jibu lisilo sahihi. 

 

 
 

Kielelezo Na. 3.2: Sampuli ya jibu lisilo sahihi katika Swali la 3. 

 

Kielelezo Na. 3.2 kinaonesha majibu ya mtahiniwa aliyeshindwa kutaja sifa 

mbili za longitudo na matumizi mawili kwa usahihi. Inaonekana hakuwa na 

maarifa ya kutosha katika mada hii kutokana na kuchanganya maelezo kati 

ya dira na longitudo.  

2.1.4 Swali Na 4: Nchi Yetu Tanzania 

Swali hili lilitoka katika mada ya Nchi Yetu Tanzania. Mtahiniwa alitakiwa 

kuchanganua kwa kifupi umuhimu wa shughuli nne za kiuchumi 

zinazofanyika nchini Tanzania.  

Jumla ya watahiniwa 3360 walijibu swali hili na ufaulu wao kulikuwa kama 

ifuatavyo; 46 (1.4%) walipata kati ya alama 0 hadi 1.5, watahiniwa 802 

(23.9%) walipata alama kati ya 2 hadi 2.5 na watahiniwa 2512 (74.8%) 

walipata alama kati ya 3 hadi 4. Uchambuzi ulionesha kuwa ufaulu katika 

swali hili ukuwa mzuri kwa sababu asilimia 98.7 ya watahiniwa wote 

walipata alama zaidi ya 2 kama inavyooneshwa katika Chati Na. 4. 



9 

 

 
 

Chati Na. 4: Kiwango cha ufaulu kwa watahiniwa katika Swali la 4. 

 

Uchambuzi wa majibu ya watahiniwa unaonesha kuwa watahiniwa 2572 

(74.8%) waliofanya vizuri walikuwa na maarifa ya kutosha katika mada ya 

Nchi yetu Tanzania, hivyo waliweza kutaja mifano ya shughuli za kiuchumi 

na kisha kuzielezea umuhimu wake kwa ufasaha. Kielelezo Na. 4.1 

kinaonesha sampuli ya jibu sahihi kutoka kwa mmoja wa watahiniwa 

waliofaulu vizuri swali hili. 

 

 
 

Kielelezo Na.4.1: Sampuli ya jibu sahihi la mtahiniwa katika Swali la 4. 

Kielelezo Na. 4.1 kinaonesha majibu ya mmoja wa watahiniwa aliyejibu 

vizuri swali kwa kutaja shughuli za kiuchumi na kisha kuelezea umuhimu 

wake. 
 

 

Hata hivyo, wapo watahiniwa 46 (1.4%) waliokuwa na ufaulu hafifu 

ambapo watahiniwa wengi kati ya hawa waliandika majibu yasiyokamilika 

ipasavyo. Takwimu zilionesha kuwa wapo walioelezea bila kutaja shughuli 

husika ya uchumi. Wengine walitaja shughuli za uchumi na hawakuelezea 

umuhimu wa shughuli hizi. Mfano mtahiniwa alitaja Utalii, kilimo, viwanda 

na Biashara. Uchambuzi zaidi wa majibu ya watahiniwa ulionesha kuwa 

wengine waliandika hoja zisizo sahihi kama Kielelezo Na. 4.2 

kinavyoonesha. 

 

 
 

Kielelezo Na.4.2: Sampuli ya jibu la mtahiniwa lisilo sahihi katika Swali la 4. 

 

Kielelezo Na. 4.2 kinaonesha sampuli ya majibu la mtahiniwa ambaye 

hakuzingatia matakwa ya swali kwa kutoa maelezo ya jumla bila kutaja 

kwanza shughuli ya kiuchumi ambayo ingemwezesha kuelezea umuhimu 

wake ili kuwe na muunganiko wa maelezo na shughuli hiyo. 

2.1.5 Swali  Na 5: Sayari Dunia  

Swali hili lilitungwa kutoka katika mada ya Sayari Dunia. Swali hili 

liliwataka watahiniwa kubainisha majanga manne ya asili na kisha kueleza 

kwa kifupi namna ambavyo athari zake zinaweza kupunguzwa.  

Watahiniwa 3360 (100%) walijibu swali hili, kati yao watahiniwa 128 

(3.8%) walipata alama 0 hadi 1.5, watahiniwa 557 (16.6%) walipata alama 2 

hadi 2.5 na watahiniwa 2675 (79.6%) walipata alama kati ya 3 hadi 4. 

Uchambuzi wa takwimu ulionesha kuwa watahiniwa asilimia 96.2 walikuwa 

na ufaulu mzuri kuanzia alama 2 hadi 4 kama inavyooneshwa katika Chati 

Na. 5 

 

 
 

Chati Na. 5: Kiwango cha ufaulu katika Swali Na. 5. 

 

Uchambuzi wa majibu wa watahiniwa ulionesha kuwa watahiniwa 2675 

(79.6%) waliofanya vizuri waliweza kubainisha majanga manne ya asili na 

kisha kueleza kwa kifupi namna ambavyo athari zake zinaweza 

kupunguzwa. Kielelezo Na. 5.1 kinaonesha mfano wa majibu sahihi kutoka 

kwa mmoja wa watahiniwa. 

Kielelezo Na. 5.1: Sampuli ya jibu sahihi kwa Swali la 5 
 

Katika kielelezo Na. 5.1, mtahiniwa alizingatia matakwa ya swali kwa kutoa 

mifano ya majanga ya asili na kisha kuelezea jinis ambavyo athari zake 

zinaweza kupunguzwa.  

Uchambuzi zaidi wa majibu ya watahiniwa unaonesha kuwa wapo 

watahiniwa wachache (3.8%) ambao walikuwa na ufaulu hafifu. 

Watahiniwa hao hawakuwa na maarifa ya kutosha katika mada ya Sayari 

Dunia. Baadhi walitoa majibu yasiyokidhi matakwa ya swali. Wengine 

walishindwa kuandika lugha fasaha katika hoja zao. Aidha, wapo ambao 

walishindwa kukamilisha hoja nne na kuishia hoja mbili, wengine hoja tatu 

nazo zikiwa na mapungufu. Kielelezo Na. 5.2 kinaonesha sampuli ya majibu 

ya mtahiniwa yasiyo sahihi kwa swali la 5. 

Kielelezo Na.5.2: Sampuli ya jibu lisilo sahihi katika Swali la 5. 
 

Kielelezo Na 5.2 kinaonesha majibu ya mtahiniwa ambaye hakuwa na 

maarifa ya kutosha. Mtahiniwa aliandika majibu yasiyoendana na mahitaji 

ya swali, aidha uandishi wa maneno katika hoja zake haukuwa sahihi. 

2.1.6 Swali Na. 6: Mabadiliko ya Kijamii, Kisiasa na Kiuchumi Katika 

Afrika Huru 

Swali la 6 lilitoka katika mada ya Mabadiliko ya Kijamii, Kisiasa na 

Kiuchumi Katika Afrika Huru. Watahiniwa walitakiwa kuelezea kwa kifupi 

mabadiliko manne yanayoonesha mafanikio katika nchi za kiafrika baada ya 

kujipatia uhuru kutoka kwa wakoloni.  

Watahiniwa 3360 (100%) walijibu swali hili, kati yao watahiniwa 105 

(3.1%) walipata alama 0 hadi 1.5, watahiniwa 350 (10.4%) walipata alama 2 

hadi 2.5 na watahiniwa 2905 (86.5%) walipata alama kati ya 3 hadi 4. 

Uchambuzi wa takwimu unaonesha kuwa watahiniwa asilimia 96.9 

walikuwa na ufaulu mzuri wa kuanzia alama 2 hadi 4 kama inavyooneshwa 

katika Chati Na. 6. 

Chati Na. 6: Ufaulu wa watahniwa katika swali la 6. 

 

Uchambuzi wa majibu ya watahiniwa ulionesha kuwa watahiniwa asilimia 

96.9 waliofaulu kwa kiwango kizuri walikuwa na maarifa ya kutosha katika 

mada ya Mabadiliko ya Kijamii, Kisiasa na Kiuchumi Katika Afrika Huru. 

Hivyo waliweza kutaja mabadiliko katika makundi manne na kuelezea kwa 

ufasaha mafanikio yake katika nchi na wengine walielezea mafanikio kisha 

wakatoa mifano ya miundombinu. Kielelezo Na. 6.1 kinaonesha mafanikio 

katika nchi za kiafrika baada ya kujipatia uhuru kutoka kwa wakoloni. 

Kielelezo Na.6.1: Sampuli ya jibu sahihi kwa swali la 6. 

 

Kielelezo Na. 6.1 kinaonesha majibu ya mtahiniwa aliyeweza kuelezea 

mafanikio katika nchi za kiafrika baada ya kujipatia uhuru kutoka kwa 

wakoloni. 

Hata hivyo watahiniwa 105 (3.1%) waliokuwa na ufaulku hafifu hawakuwa 

na maarifa ya kutosha katika mada hii. Uchambuzi zaidi wa majibu ya 

watahiniwa ulionesha kuwa baadhi yao walitoa maelezo yasiyoendana na 

swali husika. Aidha, baadhi walielezea hali ya waafrika kipindi cha ukoloni 

na wengine walitoa hoja zisizo sahihi. Mfano wa majibu ya mtahiniwa 

kuhusu mabadiliko manne yanayoonesha mafanikio katika nchi za kiafrika 

baada ya kujipatia uhuru kutoka kwa wakoloni yalikuwa: Kutaifishwa kwa 

elimu, elimu ya shule ya msingi ilifanywa kuwa miaka saba badala ya nane, 

elimu ya Sekondari ilifanywa kuwa elimu ya kujitegemea, wakuu wa shule 

za msingi na sekondari walikuwa ni wananchi. Kielelezo Na. 6.2 ni sampuli 

ya majibu ya mtahiniwa ambaye hakujibu swali la 6 kwa usahihi. 



16 

 

 
 

Kielelezo Na. 6.2: Sampuli ya jibu lisilo sahihi kwa swali la 6. 
 

 

Katika Kielelezo Na. 6.2 mtahiniwa alitoa maelezo yasiyo sahihi na hivyo 

kushindwa kuelezea mabadiliko manne yanayoonesha mafanikio katika nchi 

za kiafrika baada ya kujipatia uhuru kutoka kwa wakoloni. 

2.1.7  Swali Na 7: Ukombozi wa Bara la Afrika. 

Swali hili lilitoka katika mada ya Ukombozi wa Bara la Afrika. Swali 

liliwataka watahiniwa kueleza kwa kifupi mbinu nne zilizotumiwa na nchi 

mbalimbali za kiafrika katika harakati za ukombozi wa Bara la Afrika.  

Uchambuzi wa takwimu za kufaulu ulionesha kuwa watahiniwa 3360 

(100%) walijibu swali hili. Kiwango cha ufaulu kilikuwa kama ifuatavyo; 

watahiniwa 1899 (56.5%) walipata alama kuanzia 3 hadi 4, watahiniwa 759 

(22.6%) walipata kuanzia alama 2 hadi 2.5 na watahiniwa 702 (20.9%) 

walipata alama kuanzia 0 hadi 1.5. Uchambuzi zaidi ulionesha kuwa ufaulu 

wa watahiniwa katika swali hili ulikuwa mzuri kwa sababu asilimia 79.1 ya 

watahiniwa wote walipata alama zaidi ya 2 kama inavyooneshwa katika 

Chati Na. 7. 

 

 
 

     Chati Na. 7: Kiwango cha ufaulu kwa swali la 7 

Uchambuzi wa majibu ya watahiwa unaonesha kuwa, watahiniwa (56.5%) 

walikuwa na ufaulu mzuri kwa kuwa walikuwa na maarifa ya kutosha 

kuhusu ukombozi wa Bara la Afrika, hivyo waliweza kuelezea mbinu nne 

zilizotumiwa na nchi mbalimbali za kiafrika katika harakati za ukombozi wa 

Bara la Afrika. Pia walielewa matakwa ya swali na kutumia maarifa 

waliyonayo kuwasilisha majibu sahihi kwa kutaja mbinu hizo na kisha 

kuzielezea. Kielelezo Na. 7.1 kinaonesha majibu sahihi ya mmoja wa 

watahiniwa katika swali hili. 

  

 
 

Kielelzo Na. 7.1: Sampuli ya jibu sahihi kwa swali la 7. 
 

 

Hata hivyo uchambuzi wa majibu ya watahiniwa unaonesha kwamba baadhi 

ya watahiniwa (20.9%) waliokuwa na ufaulu hafifu hawakuwa na maarifa ya 

kutosha katika mada hii na wengine walishindwa kuelewa matakwa ya 

swali. Uchambuzi zaidi unaonesha kuwa watahiniwa waliandika majibu ya 

kubuni ambapo mengine hayakuwa sahihi na hayakuwa na maelelezo 

kabisa. Mfano wa majibu kuhusu Mbinu nne zilizotumiwa na nchi 

mbalimbali za kiafrika katika harakakati za ukombozi wa Bara la Afrika 

walitaja ; Upinzani, Mkutano wa Berlin, Vita na Uvamizi. Kielelezo Na. 8.2 

kinaonesha majibu ya mmoja wa watahiniwa yasiyo sahihi kwa swali la 8. 

 

 
 

Kielelezo Na.7.2: Sampuli ya majibu yasiyo sahihi kwa swali la 7. 

Katika kielelezo Na. 7.2 mtahiniwa alitoa hoja zisizoendana na matakwa ya 

swali.  

2.1.8 Swali Na. 8. Utawala na Uchumi wa Kikoloni. 

Swali hili lilitoka katika mada ya Utawala na Uchumi wa kikoloni. Katika 

swali hili watahiniwa walitakiwa kufafanua kwa kifupi sababu nne 

zilizowafanya waingereza kupendelea zaidi mfumo wa utawala wa mlango 

wa nyuma katika makoloni yao. Watahiniwa wote 3360 (100%) walifanya 

swali hili; kati yao watahiniwa 1382 (41.1%) walipata alama 3 hadi 4. Aidha 

takwimu zilionesha kuwa watahiniwa 600 (17.9%) walipata alama 2 hadi 

2.5 na watahiniwa 1378 (41%) walipata alama 0 hadi 1.5. Kwa ujumla 

watahiniwa katika swali hili walikuwa na ufaulu wa wastani kwa sababu 

asilimia 59 ya watahiniwa walipata alama zaidi ya 2 kama inavyooneshwa 

kwenye Chati Na. 8. 

 

 
 

Chati Na. 8: Kiwango cha ufaulu katika swali la 8. 

 

Watahiniwa 1382(41.1%) waliokuwa na ufaulu mzuri katika swali hili 

walieleza kwa ufasaha sababu za waingereza kupendelea zaidi mfumo wa 

utawala wa mlango wa nyuma. Watahiniwa hawa walionesha kuwa na 

maarifa ya kutosha kuhusu ukoloni. Aidha uchambuzi unaonesha kuwa 

watahiniwa walitambua matakwa ya swali hivyo, waliwasilisha hoja kwa 

usahihi. Kielelezo Na. 8.1 kinaonesha majibu sahihi ya mmoja wa 

watahiniwa katika swali la 8. 

Kielelezo Na.8.1: Sampuli ya jibu sahihi katika swali Na. 8. 
 

 

Kielelezo Na. 8.1, kinaonesha majibu ya mtahiniwa aliyeeleza kwa usahihi 

sababu nne zilizowafanya waingereza kupendelea zaidi mfumo wa utawala 

wa mlango wa nyuma katika makoloni yao. 

Hata hivyo, watahiniwa 1378 (41.0%) ambao walikuwa na ufaulu hafifu 

walieleza hoja zisizoendana na matakwa ya swali. Uchambuzi zaidi wa 

majibu ya watahiniwa ulionesha kuwa kiwango hiki hafifu kilisababishwa 

na watahiniwa kutokuwa na maarifa ya kutosha kuhusu dhana husika. Aidha 

baadhi yao walitoa hoja chache kinyume na matakwa ya swali. Mfano wa 

majibu ya mtahiniwa aliyetoa hoja tatu alielezea kuwa waingereza 

walipendelea zaidi mfumo wa utawala wa mlango wa nyuma katika 

makoloni yao kwa kuwa; ‘hawakutaka kuonesha uvamizi wowote katika 

makoloni yao’, kuchunguza jinsi wenzao wanavyoishi’ na ‘kutaka kufanya 

uvamizi’   Vilevile wapo waliotoa hoja nne zisizo sahihi, wengine walitoa 

hoja tatu ama mbili na kati ya hizo nyingine zilikuwa na makosa.  

Kielelezo Na. 8.2: Sampuli ya jibu lisilo sahihi kwa swali la 8. 

 

Kielelezo Na. 8.2 kinaonesha majibu ya mtahiniwa aliyeshindwa kukidhi 

matakwa ya swali.  

2.1.9 Swali Na. 9: Ushirikiano wa Kimataifa 

Swali hili lilitoka katika mada ya Ushirikiano wa Kimataifa na lililenga 

kupima ufahamu wa wanafunzi kaktika ushirikiano wa kimataifa. 

Mtahiniwa alitakiwa kueleza kwa kifupi sababu nne za kuundwa kwa Umoja 

wa Afrika.  

Jumla ya watahiniwa 3360 (100%) walijibu swali hili na kati yao, 

watahiniwa 692 (20.6%) walipata alama 3 hadi 4. Watahiniwa 2439 (72.6%) 

walipata alama 2 hadi 2.5 na watahiniwa 229 (6.8%) walipata alama 0 

hadi1.5. Uchambuzi wa takwimu za watahiniwa unaonesha ufaulu  mzuri 

katika swali hili kwani asilimia 93.2 walipata alama kuanzia 2 hadi 4 kama 

inavyooneshwa katika Chati Na. 9.  

Chati Na. 9: Kiwango cha ufaulu katika swali la 9. 
 

 

Uchambuzi wa majibu ya watahiniwa ulionesha kuwa 692 (20.6%) 

walifanya vizuri kwa kuwa walielewa swali na hivyo kujibu kulingana na 

mahitaji ya swali. Aidha, tathmini mbalimbali Mfano, majaribio ya mara 

kwa mara, mitihani ya ndani pamoja na maandalizi mazuri ya mtihani wa 

taifa, vinaweza kuwa vimeongeza umahiri wa kujibu maswali kwa 

watahiniwa.  Kielelezo Na. 9.1 Kinaonesha sampuli ya majibu ya mtahiniwa 

miongoni mwa waliojibu kwa usahihi swali la 9. 

 

 

 

Kielelezo Na. 9.1: Sampuli ya jibu sahihi la swali la 9. 

Kielelezo Na. 9.1 kinaonesha ya mtahiniwa aliyeeleza kwa usahihi sababu 

nne za kuundwa kwa Umoja wa Afrika. 

Hata hivyo, watahiniwa 229 (6.8%) ambao walikuwa ufaulu hafifu, baadhi 

yao hawakuelewa matakwa ya swali. Uchambuzi zaidi wa majibu ya 

watahiniwa ulionesha kuwa watahiniwa hawakuwa na maarifa  ya kutosha 

kwani wengine walishindwa kuelezea kwa ufasaha sababu za kuundwa kwa 

Umoja wa Afrika au kutoa hoja chache kuliko matakwa ya swali. Aidha 

uchambuzi wa kina unaonesha kuwa wapo ambao hawakujibu kabisa swali 

hili, hivyo kupata alama 0. Kielelezo Na. 9.2 kinaonesha sampuli ya majibu 

ya mtahiniwa aliyekuwa na hafifu ufaulu. 

 

 

 

         Kilelezo Na. 9.2: Sampuli ya jibu lisilo sahihi kwa swali la 9. 
 

 

Kielelezo Na. 9.2 kinaonesha majibu ya mtahiniwa aliyetoa maelezo bila 

kuandika   hoja kwanza. Mfano; mtahiniwa alitakiwa kutaja hoja zifuatazo 

kisha kuzielezea; Kudumisha amani, kutokomeza ujinga, umasikini na 

maradhi miongongi mwa nchi wanachama, kuondoa ainza zote za ubaguzi, 

na kuimarisha misingi ya demokrasia barani Afrika  na kuweza kuungana 

na kuwa na serikali moja ya nchi za Afrika. 

2.1.10 Swali Na. 10: Vitangulizi vya Ukoloni Tanganyika, Zanzibar Na 

Kwingineko Afrika.  

 

Swali la 10 lilitungwa kutoka katika mada ya Vitangulizi vya Ukoloni 

Tanganyika, Zanzibar na Kwingineko Afrika. Swali hili lilimtaka mtahiniwa 

kutoa hoja nne kwa nini mataifa ya Ulaya yalivamia na kuligawa bara la 

Afrika.  

Jumla ya watahiniwa 3359 (99.9%) walijibu swali hili vizuri na viwango 

vya ufaulu  katika swali hili ni kama ifuatavyo: Watahiniwa 701 (20.9%) 

walipata alama 0 hadi 1.5, watahiniwa 980 (29.2%) walipata alama 2 hadi 

2.5 na watahiniwa 1678 (50%) walipata alama 3 hadi 4. Takwimu hizi 

zilionesha kuwa ufaulu katika swali hili ulikuwa mzuri kwa sababu asilimia 

79.2 ya watahiniwa walipata alama kuanzia 2 hadi 4 kama inavyooneshwa 

katika Chati Na. 10. 

 

 
 

Chati Na. 10: Kiwango cha ufaulu katika swali la 10. 

 

Uchambuzi wa majibu ya watahiniwa unaonesha kuwa watahiniwa (79.1%) 

waliofanya vizuri walikuwa na maarifa ya kutosha katika mada ya 

Vitangulizi vya Ukoloni Tanganyika, Zanzibar na Kwingineko Afrika, hivyo 

waliweza kutaja sababu za mataifa ya Ulaya kuvamia na kuligawa Bara la 

Afrika. Kielelezo Na. 10.1 kinaonesha sampuli ya jibu sahihi kutoka kwa 

mmoja wa watahiniwa waliofanya vizuri swali hili. 

 

 
 

Kielelezo Na.10.1. Sampuli ya majibu sahihi katika swali la 10. 

Watahiniwa 701 (20.9%) walikuwa ufaulu hafifu.  Ufaulu huu 

ulisababishwa na watahiniwa kutokuwa na maarifa ya kutosha katika mada 

hii. Kwa mfano, mtahiniwa alitaja sababu za kugawa bara la Afrika kuwa ni; 

‘Kutawala bara la Afrika’, ‘Kueneza tamaduni zao’, ‘Kuepuka migogoro 

baina ya wakoloni’ na ‘uwepo wa mto nile.’ Aidha, uwezo mdogo wa 

kuwasilisha majibu kulingana na matakwa ya swali na  wengine kutotimiza 

idadi ya majibu iliyotakiwa. Kielelezo Na. 10.2 ni sampuli ya majibu yasiyo 

sahihi kwa swali la 10. 

 

 
 

Kielelezo Na. 10.2: Sampuli ya majibu yasiyo sahihi kwa swali la 10. 

 
 

Kielelezo Na. 10.2 kinaonesha sampuli ya majibu ya mtahiniwa ambaye    

alishindwa kuzingatia  matakwa ya swali. Mtahiniwa hakutaja hoja Mfano 

kutafuta masoko ya bidhaa zao, kutafuta wafanyakazi watakaowalipa ujira 

mdogo, kutafuta maeneo ya madini na kuzielezea bali alizitaja tu.   
 

2.2 SEHEMU B: Taaluma 

Sehemu hii ilikuwa na maswali manne  yaliyogawanywa katika vipengele 

viwili; kipengele cha Jiografia ambacho kilikuwa na maswali mawili na 

kipengele cha Historia maswali mawili. Mtahiniwa alitakiwa kuchagua 

swali moja katika kila kipengele. Kila swali katika sehemu B lilikuwa na 

jumla ya alama 15. Ufaulu wa watahiniwa katika sehemu hii uligawanywa 

katika makundi matatu kulingana na alama walizopata watahiniwa. 

Watahiniwa waliopata alama 0 hadi 5.5 walikuwa na ufaulu hafifu katika 

swali husika. Aidha, watahiniwa waliopata alama 6 hadi 10 walikuwa na 

ufaulu wa wastani, na watahiniwa waliopata alama 10.5 hadi 15 walikuwa 

na ufaulu mzuri. 

2.2.1 Swali 11. Nchi Yetu Tanzana  

 

Swali la 11 lilitoka katika mada ya Nchi Yetu Tanzania. Katika swali hili 

watahiniwa walitakiwa kupendekeza njia tano endelevu zinazoweza 

kutumika kutunza mazingira.  

Jumla ya watahiniwa 1089 (32.4%) walijibu swali hili na viwango vyao vya 

ufaulu  vilikuwa kama ifuatavyo: Watahiniwa 11 (1.0%) walipata alama 0 

hadi 5.5, watahiniwa 363 (33.3%) walipata alama 6 hadi 10 na watahiniwa 

715 (65.7%) walipata alama 10.5 hadi 15. Uchambuzi wa takwimu za ufaulu  

ulionesha kuwa watahiniwa katika swali hii walikuwa na ufaulu mzuri kwa 

sababu asilimia 98.9 ya watahiniwa waliofanya swali hili walifaulu swali 

hili kama inavyooneshwa katika Chati Na. 11. 

 

 
 

Chati Na. 11: Kiwango cha ufaulu katika swali la 11. 
 

 

Uchambuzi wa majibu ulionesha kuwa watahiniwa (65.7%) walikuwa na 

ufaulu mzuri katika swali hili. Uchambuzi zaidi ulionesha kuwa ufaulu  huu 

mzuri ulisababishwa na watahiniwa kuwa na maarifa ya kutosha kuhusu 

mada ya Nchi yetu Tanzania. Aidha, uwezo wa watahiniwa kujieleza, 

pamoja na uwezo wa kujibu maswali ya insha vilisababisha kiwango hiki 

cha ufaulu. Kielelezo Na. 11.1 kinaonesha sampuli ya majibu ya mmoja wa 

watahiniwa aliyefanya vizuri. 



26 

Kielelezo Na. 11.1: Sampuli ya jibu sahihi la mtahiniwa kwa swali la 11. 

 

Uchambuzi pia ulionesha kuwa pamoja na watahiniwa wengi kuwa na  

ufaulu mizuri, wapo watahiniwa (1.0%) waliopata alama hafifu. Kiwango 

hiki kilionesha kuwa watahiniwa walikosea baadhi ya hoja miongoni mwa 

zile walizoelezea. Kwa mfano mtahiniwa alitaja njia endelevu zinazoweza 

kutumika kutunza mazingira kuwa ni ; ‘kutofuga ng’ombe wengi katika eneo 

dogo’ ‘Uchomaji wa taka’, ‘Kufukia mashimo’, ‘kutotupa taka au kuchafua 

katika vyanzo vya maji’ na ‘kufyeka vichaka’ Kielelezo Na. 11.2 kinaonesha 

majibu yasiyo sahihi ya mmoja wa watahiniwa. 

Kielelezo Na. 11.2: Sampuli ya majibu kwa swali la 11. 

 

Katika Kielelezo Na. 11.2 mtahiniwa alitaja hoja baadhi zikiwa na kujirudia 

na nyingine zikikosa maelezo ya kujitosheleza. 

2.2.2 Swali 12. Stadi Sahili na Tata za Picha na Ramani  

Swali la 12 lilitoka katika mada ya Stadi Sahili na Tata za Picha na Ramani. 

Swali hili lililenga kupima nyanja ya ufahamu ambapo mtahiniwa alitakiwa 

kueleza vipengele muhimu vinavyowezesha ramani kutumika kwa ufanisi. 

Jumla ya watahiniwa 2,274 (99.7%) walijibu swali hili na viwango vyao vya 

ufaulu  vilikuwa kama ifuatavyo: Watahiniwa 6 (0.3%) walipata alama 0 

hadi 5.5, watahiniwa 633 (27.8%) walipata alama 6 hadi 10 na watahiniwa 

1635 (71.9%) walipata alama 10.5 hadi 15. Uchambuzi wa takwimu za 

ufaulu  ulionesha kuwa ufaulu katika swali hili ulikuwa mzuri kwa sababu 

asilimia 99.7 ya watahiniwa waliofanya swali hili walifaulu. Ufaulu wa 

watahiniwa katika swali hili la 11 kinaoneshwa katika Chati Na. 12. 

 

 
 

Chati Na. 12 : Kiwango cha ufaulu katika swali la 12.  

 

Uchambuzi wa majibu ya watahiniwa unaonesha kuwa watahiniwa 1635 

(71.9%) waliofaulu swali hili walikuwa na maarifa ya kutosha kuhusu mada 

ya Stadi Sahili na Tata za Picha na Ramani. Aidha, uwezo mkubwa wa 

watahiniwa kujieleza pamoja na kujibu maswali ya insha vilisababisha 

kiwango hiki cha ufaulu. Uchambuzi zaidi wa majibu ya watahiniwa 

ulionesha kuwa watahiniwa waliweza kutaja na kuelezea vipengele muhimu 

na kuchora vielelezo vyake kwa usahihi. Kielelezo Na. 12.1 kinaonesha 

sampuli ya majibu ya mmoja wa watahiniwa. 

Kielelezo Na. 12.1: Sampuli ya jibu sahihi kwa swali la 12. 

 

Uchambuzi wa majibu ya watahiniwa ulionesha kuwa watahiniwa 6 (0.3%) 

waliopata alama hafifu, walikosa maarifa ya kutosha katika mada hii.  Hivyo 

walishindwa kuwasilisha majibu yanayojitosheleza na kusababisha kupata 

alama hafifu katika hoja zao. Uchambuzi zaidi wa majibu ya watahiniwa 

ulionesha kuwa wengine waliandika idadi ya hoja zilizohitajika katika swali 

na kukosea aidha hoja mbili ama hoja tatu kati ya hizo kutokana na 

kutokuwa sahihi. Mfano wa hoja za mtahiniwa ambazo hakupata alama ni 

‘Matumizi sahihi ya mistari ya Longitudo’ na ‘matumizi sahihi ya mistari ya 

Latitudo’ Kielelezo Na. 12.2 kinaonesha sampuli ya majibu yasiyo sahihi 

kwa swali la 12. 

  

 

 

Kielelezo Na. 12.2: Sampuli ya majibu yasiyoridhisha kwa swali la 12. 

 

 



32 

 

Katika Kielelezo Na. 12.2 mtahiniwa aliwasilisha hoja zilizojirudia na 

nyingine zilikosa maelezo ya kujitosheleza. Aidha majibu yaliyoandikwa 

hayakuwekewa michoro yoyote ya kuonyesha mifano ya vipengele muhimu 

vinavyowezesha ramani kutumika kwa ufanisi.  

2.2.3 Swali 13. Asili Na Mabadiliko ya Binadamu, Teknolojia Na Mazingira. 

Swali la 13 lilitoka katika mada ya Asili na Mabadiliko ya Binadamu, 

Teknolojia Na Mazingira. Swali hili lililenga kupima nyanja ya ufahamu 

ambapo mtahiniwa alitakiwa kueleza mabadiliko matano yaliyotokea katika 

maisha ya binadamu wakati wa zama za chuma. 

 

Jumla ya watahiniwa 2259 (67.2%) walijibu swali hili kwa usahihi kwa 

sababu walielewa matakwa ya swali. Viwango vya ufaulu  katika swali hili 

ni kama ifuatavyo: watahiniwa 94 (4.2%) walipata alama 0 hadi 1.5, 

watahiniwa 1385 (61.3%) walipata alama 6 hadi 10 na watahiniwa 780 

(34.5%) walipata alama 10.5 hadi 15. Kwa ujumla ufaulu wa watahiniwa 

katika swali hili ulikuwa mzuri kwani asilimia 95.8 ya watahiniwa walikuwa 

na ufaulu wa wastani au zaidi. Chati Na. 13 inaonesha ufaulu wa watahiniwa 

katika swali la 13. 

 

 
 

Chati Na. 13: Kiwango cha ufaulu katika swali la 13. 

 

Uchambuzi wa majibu ya watahiniwa ulionesha kuwa watahiniwa 

waliofaulu swali hili kwa kiwango kizuri walikuwa na maarifa ya kutosha 

katika mada ya Asili na Mabadiliko ya Binadamu, Teknolojia na Mazingira. 

Aidha, watahiniwa walielewa matakwa ya swali, pia uwezo wa kujieleza 

pamoja na kujibu maswali ya insha vilisababisha kiwango hiki cha ufaulu. 

Uchambuzi zaidi wa majibu ya watahiniwa ulionesha kuwa watahiniwa 

waliweza kuelezea mabadiliko yaliyotokea katika maisha ya binadamu 

wakati wa zama za chuma. Kielelezo Na. 13.1 kinaonesha sampuli ya 

majibu ya mmoja wa watahiniwa. 

 

 

 

Kielelezo Na.13.1: Sampuli ya jibu sahihi la swali 13. 

Aidha, wapo watahiniwa wachache (4.2%) waliokuwa na ufaulu hafifu, 

kimetokana na kutokuwa na maarifa ya kutosha katika mada hii. Uchambuzi 

pia unaonesha kuwa miongoni mwa watahiniwa hawakuelewa matakwa ya 

swali, hivyo kuandika majibu yasiyohusiana na matakwa ya swali. Kielelezo 

Na. 13.2 kinaonesha majibu yasiyo sahihi ya mmoja wa watahiniwa. 

 

 

 

Kielelezo Na. 13.2: Sampuli ya jibu lisilo sahihi kwa swali la 13. 

Kielelezo Na. 13.2 kinaonesha majibu ya mtahiniwa aliyetaja hoja 

zisizokuwa sahihi akielezea hatua za mabadiliko ya mwanadamu kwa jumla 

hivyo kutoka nje ya matakwa ya swali lililotaka mabadiliko katika zama za 

chuma. 

2.2.4 Swali Na. 14: Utawala na Uchumi wa Kikoloni Afrika. 
 

Swali la 14 lilitoka katika mada ya Utawala na Uchumi wa Kikoloni Afrika, 

na likiwataka watahiniwa kueleza mbinu tano ambazo wakoloni walizitumia 

katika kuimarisha utawala wao barani Afrika. 

Jumla ya watahiniwa 1,099 (32.7%) walifanya swali hili. Viwango vya 

ufaulu  katika swali hili vilikuwa kama ifuatavyo, watahiniwa 616 (56.1%) 

walipata alama 0 hadi 1.5, watahiniwa 413 (37.6%) walipata alama 6 hadi 

10 na watahiniwa 70 (6.3%) walipata alama 10.5 hadi 15. Kwa ujumla 

ufaulu katika swali hili ni wa wastani kwani watahiniwa asilimia 43.9 

walipata alama 2 hadi alama 4. Ufaulu wa watahiniwa umeoneshwa katika 

Chati Na. 14. 

 

 
 

Chati Na. 14: Viwango vya ufaulu katika swali la 14. 

 

Uchambuzi ulionesha kuwa, watahiniwa 616  (56.1%) waliopata kiwango 

hafifu cha ufaulu  walikuwa hawana maarifa ya kutosha katika mada hii. 

Baadhi ya watahiniwa walichanganya kati ya utawala wa kikoloni na 

uchumi wa kikoloni hivyo kutoa maelezo ya uchumi wa kikoloni. 

Watahiniwa wengine hawakuelewa matakwa ya swali, hivyo kuandika 

majibu yasiyo sahihi. Hoja nyingine pia zilijirudia katika aya za majibu ya 

watahiniwa. Mfano kuna walioandika, ‘mbinu ya kijeshi’ na ‘mbinu ya 

kuanzisha ngome za kijeshi’ katika aya tofauti. Kielelezo Na. 14.1 

kinaonesha majibu yasiyo sahihi ya mmoja wa watahiniwa. 

 

 

 

Kielelezo Na. 14.1: Sampuli ya majibu yasiyojitosheleza kwa swali la 

14. 

Kielelezo Na. 14.1 kinaonesha majibu ya mtahiniwa aliyepata alama hafifu 

kutokana na kuchanganya wazo la Utawala wa kikoloni na Uchumi wa 

kikoloni. 

  

Hata hivyo watahiniwa asilimia (6.4%) waliofaulu swali hili kwa kiwango 

kizuri waliweza kutaja na kuelezea mbinu tano ambazo wakoloni walitumia 

katika kuimarisha utawala wao barani Afrika  

Aidha uwezo wa kujieleza na kujibu maswali ya insha kwa kufuata hatua 

sahihi vimesababisha kupata kiwango hiki cha ufaulu . Kielelezo Na. 14.2 

kinaonesha sampuli ya majibu sahihi ya mtahiniwa aliyefanya vizuri. 

Kielelezo Na. 14.2: Sampuli ya jibu sahihi la swali la 14. 

2.3 SEHEMU C: Ufundishaji 

Sehemu hii ilikuwa na maswali mawili ya ufundishaji kutoka katika 

masomo ya Jiografia na Historia. Mtahiniwa alitakiwa kujibu maswali yote 

katika sehemu hii, ambapo kila swali lilikuwa na alama 15. Ufaulu wa 

watahiniwa katika sehemu hii uligawanywa katika makundi matatu 

kulingana na alama walizopata. Watahiniwa waliopata kuanzia alama 0 hadi 

5.5 walikuwa na ufaulu hafifu katika swali husika. Aidha, watahiniwa 

waliopata alama kati ya 6 hadi 10 walikuwa na ufaulu wa wastani, na iwapo 

watahiniwa walipata alama kati ya 10.5 hadi 15 walikuwa na ufaulu mzuri. 

2.3.1 Swali Na. 15: Ufundishaji na Ujifunzaji wa somo. 

Swali la 15 lilitoka katika mada ya Ufundishaji na Ujifunzaji wa somo. 

Swali hili lilimtaka mtahiniwa kutoa hoja tano kutathmini udhaifu wa 

matumizi ya njia ya mhadhara kama mbinu ya kufundishia somo la 

Jiografia. 

Jumla ya watahiniwa 3359 (99.9%) kati ya 3360 walifanya swali hili na 

viwango vya ufaulu  vilikuwa kama ifuatavyo: Watahiniwa 87 (2.6%) 

walipata alama 0 hadi 1.5, watahiniwa 648 (19.3%) walipata alama 6 hadi 

10 na watahiniwa 2941 (78.1%) walipata alama 10.5 hadi 15. Kwa ujumla 

ufaulu katika swali hili ulikuwa mzuri kwa sababu asilimia 97.4 walifaulu 

vizuri kwa kupata alama kuanzia 6 hadi 15. Chati Na. 15 inaonesha ufaulu 

wa watahiniwa katika swali la 15. 

 

 
 

Chati Na. 15: Kiwango cha ufaulu katiika swali la 15. 

Uchambuzi wa majibu ya watahiniwa ulionesha kuwa (78.1%) waliokuwa 

na kiwango kizuri cha ufaulu  walikuwa na maarifa ya kutosha kuhusu mada 

ya ufundishaji. Aidha watahiniwa walikuwa na uwezo wa kujieleza pamoja 

mpangilio mzuri wa kujibu maswali ya insha.  Uchambuzi zaidi wa majibu 

unaonesha kuwa watahiniwa waliokuwa na ufaulu mzuri walielewa 

matakwa ya swali na waliweza kujibu vizuri. 

Kielelezo Na.15.1: Sampuli ya jibu sahihi katika swali la 15. 

 

Kielelezo Na. 15.1 kinaonesha majibu sahihi ya mtahiniwa alielezea kwa 

ufasaha udhaifu wa matumizi ya njia ya mhadhara kama mbinu ya 

kufundishia. 

Kwa upande mwingine watahiniwa 87 ambao ni sawa na asilimia 2.6 

waliokuwa na ufaulu hafifu walikuwa hawana maarifa ya kutosha ya njia ya 

mhadhara katika ufundishaji.  Uchambuzi pia ulionesha kuwa miongoni 

mwa watahiniwa hao hawakuelewa matakwa ya swali, hivyo waliandika 

baadhi ya majibu yasiyo sahihi na kukosa baadhi ya hoja Uchambuzi wa 

kina unaonesha kuwa baadhi ya watahiniwa walitoa mapendekezo ya namna 

ya kuboresha mbinu ya mhadhara badala ya kutoa udhaifu wa njia hiyo. 

Mfano ‘kutumia lugha nyepesi na inayoeleweka’, ‘kutumia sauti kubwa’, 

‘kutumia maelezo ya moja kwa moja’, ‘kuhakikisha usikivu darasani’ na 

‘mwalimu kuhusianisha mada na mazingira ya wanafunzi’.  Kielelezo Na. 

15.2 kinaonesha baadhi ya majibu yasiyo sahihi kwa swali namba 15. 

Kielelezo Na. 15.2 Sampuli ya majibu yasiyo sahihi kwa swali la 15. 

 

Kielelezo 15.2 kinaonesha kuwa mtahiniwa aliweza kuelezea baadhi ya 

udhaifu wa matumizi ya njia ya mhadhara kama mbinu ya kufudishia somo 

la jiografia. Mtahiniwa pia alishindwa baadhi ya hoja hivyo kukosa nyingine 

na kupelekea kupata alama hafifu. 

2.3.2 Swali 16. Maandalizi ya Ufundishaji na Ujifunzaji. 

Swali la 16 lilitoka katika mada ya Maandalizi ya ufundishaji na ujifunzaji. 

Swali hili liliwataka watahiniwa kuainisha njia tano zinazoweza kutumika 

kujipatia zana za kufundishia na kujifunzia somo la Historia. 

Jumla ya watahiniwa 3,358 (99.9%) walijibu swali hili. Ufaulu  katika swali 

hili ni kama ifuatavyo: watahiniwa 76 (2.3%) walipata alama 0 hadi 5.5, 

watahiniwa 1,227 (36.5%) walipata alama 6 hadi 10 na watahiniwa 2,055 

(61.2%) walipata alama 10.5 hadi 15. Kwa ujumla ufaulu wa watahiniwa  

katika swali hili ulikuwa mzuri kwani asilimia 97.7  ya watahiniwa  

walikuwa waliopata alama 6.0 hadi alama 15 kama inavyooneshwa katika 

Chati Na. 16. 

 

 
 

Chati Na. 16: Kiwango cha ufaulu katika swali la 16. 

 

Uchambuzi wa majibu ya watahiniwa ulionesha kuwa ufaulu mzuri 

ulitokana na watahiniwa kuwa na maarifa ya kutosha kuhusu mada ya 

Maandalizi ya ufundishaji na ujifunzaji. Aidha watahiniwa walionekana 

kuwa na uwezo wa kujieleza pamoja na uzoefu wa kujibu maswali ya insha 

vitu ambavyo vimesababisha kuwa na ufaulu mzuri. Kielelezo Na. 16.1 

kinaonesha sampuli ya majibu sahihi ya mtahiniwa. 

Kielelezo Na. 16.1: Sampuli ya majibu sahihi kwa swali la 16. 

 

Kielelezo Na. 16.1 kinaonesha majibu sahihi ya mtahiniwa alielezea kwa 

ufasaha njia tano zinazoweza kutumika kujipatia zana za kufundishia na 

kujifunzia somo la Historia. 

Hata hivyo wapo watahiniwa wachache (2.3%) waliokuwa na ufaulu  hafifu 

walionesha kutokuwa na maarifa ya kutosha katika mada hii. Miongoni 

mwa watahiniwa walitaja hoja zisizo sahihi mfano ‘kutembelea Maktaba’ na 

wengine hoja zilikuwa sahihi isipokuwa maelezo hayakukidhi matakwa ya 

swali ;. Aidha, uchambuzi zaidi unaonesha kuwa majibu ya baadhi ya hoja 

za watahiniwa hazikuwa sahihi, hivyo walikosea hoja hizo. Kielelezo Na. 

16.2 kinaonesha majibu yasiyo sahihi kwa swali hili. 

 

 
 

Kielelezo Na. 16.2: Sampuli ya majibu yasiyojitosheleza kwa swali la 16. 
 

 

Kielelezo hiki kinaonesha majibu ya mtahiniwa aliyepata alama hafifu 

kutokana na kuandika majibu yasiyojitosheleza kwa swali la 16. Mtahiniwa 

alitaja tu hoja nne badala ya kuelezea kwa mfumo wa insha. 

  

3.0 UCHAMBUZI WA UFAULU WA WATAHINIWA KWA KILA 

MADA 

 

Uchambuzi wa viwango vya ufaulu  wa watahiniwa katika mada zote 

ulionesha kuwa, ufaulu wa watahiniwa ulikuwa mzuri katika mada kumi. 

Mada hizo ni: Maandalizi ya ufundishaji na ujifunzaji (97.7%), Ufundishaji 

na ujifunzaji wa somo (97.4%), Mabadiliko ya kijamii, Kisiasa na Kiuchumi 

katika Afrika Huru (96.8%), Asili na Mabadiliko ya Binadamu, Teknolojia 

na Mazingira (95.8), Sayari Dunia (94.6%), Ushirikiano wa Kimataifa 

(93.1%), Stadi Sahili na Tata za Ramani (83.1%), Nchi Yetu Tanzania 

(82.1%), Vitangulizi vya Ukoloni Tanganyika, Zanzibar Na Kwingineko 

Afrika (79.1%), Ukombozi wa Bara la Afrika (79.1%) na mada ya Utawala 

na Uchumi wa Kikoloni Afrika ambayo ufaulu wake ulikuwa (51.4%) Rejea 

Kiambatisho. 

Kwa ujumla, watahiniwa waliweza kufaulu  katika mada kadhaa kutokana 

na sababu mbalimbali. Kati ya sababu za kufaulu  ni umahiri wa kutosha wa 

watahiniwa katika mada hizo. Aidha uwezo wa kutambua matakwa ya 

maswali mbalimbali na kuandika inavyopasa. Ufaulu huu mzuri 

unadhihirisha kuwa, wakufunzi walikamilisha mada zao na kuwapa 

watahiniwa maarifa na weledi wa kutosha na hivyo, kuwaandaa vema kwa 

ajili ya mtihani wa Taifa wa Maarifa ya Jamii.  

 

4.0 HITIMISHO 

Kwa ujumla, mtihani wa Ualimu Daraja A katika somo la Maarifa ya Jamii 

mwaka 2020 ulizingatia muhtasari wa masomo ya Jiografia na Historia wa 

mwaka 2009.  Maswali yote yalizingatia ngazi zote za majazi ya utambuzi 

zikiwemo; nyanja ya maarifa, ufahamu, matumizi, uchambuzi, tathmini na 

uundaji. Ufaulu wa watahini katika mtihani huo ulikuwa mzuri na wa 

kuridhisha katika mada 10. Aidha, ufaulu katika mada moja ulikiwa wa 

wastani na hapakuwa na mada ambayo ufaulu wake ulikuwa hafifu. 

Uchambuzi huu ulibainisha changamoto mbalimbali ambazo hazina budi 

kutafutiwa ufumbuzi kwa lengo la kurekebisha mapungufu yaliyojitokeza na 

hivyo, kuboresha mchakato wa ufundishaji na ujifunzaji wa masomo ya 

Historia na Jiografia. Changamoto hizo ni pamoja na watahiniwa wachache 

kutoelewa maswali hivyo kushindwa kutoa majibu sahihi kulingana na 

matakwa ya maswali. Pia, baadhi ya watahiniwa kukosa umakini na hivyo 

kuchanganya hoja ambazo hazihusiani kabisa na maswali husika. Aidha, 

baadhi ya watahiniwa hawakuwa na maarifa ya kutosha katika baadhi ya 

maswali jambo lililowafanya washindwe kujibu baadhi ya maswali kwa 

ufanisi.  

Taarifa hii ya uchambuzi itasaidia kutoa mrejesho kuhusu namna mada za 

somo la Maarifa ya Jamii zilivyofundishwa vyuoni na hivyo, kuonesha 

maeneo yenye upungufu katika ufundishaji na ujifunzaji ili kutoa fursa nzuri 

zaidi kwa wakufunzi, wanachuo na wakuza mitaala kuboresha mitaala,  

ufundishaji na ujifunzaji kwa mada ambazo watahiniwa hawakufanya vizuri 

ili kuboresha ufaulu wa watahiniwa kwa miaka ijayo. 

5.0 MAPENDEKEZO 

Ili kuboresha zaidi kiwango cha ufaulu katika mtihani wa Maarifa ya Jamii 

inapendekezwa kuwa: 

(a) Wakufunzi wawasisitize watahiniwa kuhusu umuhimu wa kusoma 

kwa makini maswali kabla ya kuyajibu. Hii itasaidia watahiniwa 

kutoa majibu yanayoendana na mahitaji ya maswali waliyoulizwa 

na hivyo kuepuka kuchanganya dhana wakati wa kujibu maswali 

hayo. 

(b) Watahiniwa wasisitizwe kufanya maandalizi ya kutosha kupitia njia 

mbalimbali kama kusoma vyanzo mbalimbali vinavyohusiana na 

mada za Maarifa ya Jamii. 

 

(c) Wakati wa ufundishaji na ujifunzaji, wakufunzi waweke mkazo 

katika mada zote za Taaluma na Ufundishaji kwenye masomo ya 

Historia na Jiografia ili kuleta uwiano mzuri wa ufaulu katika mada 

husika. 
 

(d) Wakufunzi waweke mkazo katika matumizi ya mbinu shirikishi 

hususani, mbinu ya majadiliano na kazi mradi katika mada ya 

Utawala na Uchumi wa Kikoloni Afrika ambayo imeonekana kuwa 

na kiwango cha chini cha ufaulu ikilinganishwa na mada nyingine 

ili kuwajengea wanachuo uwezo mkubwa wa kuwasilisha hoja zao 

kwa kuongea na kimaandishi na hivyo kuwasaidia kujibu vizuri 

maswali ya insha katika mtiririko unaotakiwa wawapo vyuoni na 

hatimaye katika mtihani wa Taifa. 

Kiambatisho 

 

MUHTASARI WA UFAULU WA WATAHINIWA KATIKA SOMO LA 

MAARIFA YA JAMII 

 

Na. Mada 

Na. 

ya 

swali 

Ufaulu 

Katika Kila 

Swali (%) 

Wastani wa 

Ufaulu 

Katika Kila 

Mada (%) 

Maoni 

1.  
Maandalizi ya ufundishaji 

na ujifunzaji 
16 97.7 97.7 Vizuri 

2.  
Ufundishaji na ujifunzaji 

wa somo 
15 98.4 97.4 Vizuri 

3.  

Mabadiliko Ya 

Kijamii, 

Kisiasa Na 

Kiuchumi 

KatikaAfrika Huru 

6 96.8 96.8 Vizuri 

4.  

Asili na 

mabadiliko 

Ya Binadamu, 

Teknolojia na 

Mazingira. 

13 95.8 95.8 Vizuri 

5.  Sayari Dunia 
5 96.2 

94.6 Vizuri 
3 93 

6.  Ushirikiano wa Kimataifa 9 93.1 93.1 Vizuri 

7.  

Stadi Sahili na 

Tata za Picha na 

Ramani 

1 66.6 
83.1 Vizuri 

12 99.7 

8.  Nchi Yetu Tanzania 

2 48.7 

82.1 Vizuri 4 98.6 

11 99 

9.  

Vitangulizi vya Ukoloni 

Tanganyika, Zanzibar na 

Kwingineko Afrika 

10 79.1 79.1 Vizuri 

10.  
Ukombozi wa Bara la 

Afrika 
7 79.1 79.1 Vizuri 

11.  
Utawala na Uchumi wa 

Kikoloni Afrika 

8 58.9 
51.4 Watani 

14 43.9 




